	                                    ՀԻՄՆԱՎՈՐՈՒՄ
<<ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ՄԱՍԻՆ>>
Հայաստանի Հանրապետության կառավարության որոշման նախագծի ընդունման անհրաժեշտության


	
	1. Անհրաժեշտությունը 
Որոշման ընդունման անհրաժեշտությունը պայմանավորված է  Արփա-Սևան թունելի անխափան աշխատանքի ապահովմամբ, Սևանա լճի մակարդակի աստիճանական բարձրացման նպատակով թունելով Սևանա լիճ առավելագույն քանակի ջրի տեղափոխմամբ:

	
	

	
	2. Ընթացիկ իրավիճակը և խնդիրները 
<<Որոտան-Արփա-Սևան» հիդրոհանգույցի ջրային համակարգը 2004 թվականի օգոստոսի 17-ին կնքված N ԾՁԲ-04/36 պայմանագրի համաձայն հանձնվել է հավատարմագրային կառավարման <<Արփա-Սևան>> ԲԲԸ-ին՝ 5 տարի ժամկետով, որը երկարաձգվել է 2 անգամ, յուրաքանչյուր անգամ 5 տարի ժամկետով՝ համաձայն ՀՀ կառավարության 2003 թվականի դեկտեմբերի 18-ի <<Պետական սեփականություն հանդիսացող՝ Որոտանի հիդրոհանգույցի և Արփա-Սևան թունելի ջրային համակարգը հավատարմագրային կառավարման հանձնելու մասին>> N 1781-Ն որոշման: 
2021 թվականի դեկտեմբերի 31-ին լրանում է պայմանագրային տարին և հիդրոհանգույցի հետագա սպասարկուման, շահագործուման ու պահպանման աշխատանքներն իրականացնելու նպատակով անհրաժեշտ է այն անհատույց օգտագործման իրավունքով հանձնել բարդ հիդրոտեխնիկական կառուցվածքներ և ջրային համակարգեր շահագործող մասնագիտացված <<Ջրառ>> ՓԲԸ-ին ։
ՀՀ կառավարությունը նպատակ ունենալով ապահովել հիդրոհանգույցի ջրային համակարգով Սևանա լիճ ջրի տեղափոխման ծավալը՝ Ջրօգտագործման թույլտվությամբ  տրված ջրաքանակների սամաններում, հիդրոհանգույցի անվտանգ և անխափան շահագործումը, պահպանումը, ինչպես նաև շահագործող անձնակազմի կողմից անվտանգության նորմերի պահպանումը, ինչպես նաև կնքված պայմանագրով նախատեսված այլ պարտավորությունների անթերի կատարումը, որոնք բխում են Հայաստանի Հանրապետության ջրային օրենսգրքի, Հայաստանի Հանրապետության կառավարության 2003 թվականի օգոստոսի 21-ի N 1012-Ն որոշմամբ հաստատված Հիդրոտեխնիկական կառուցվածքների օգտագործման և անվտանգության ապահովման իրականացման կարգի դրույթներից: ՀՀ կառավարությունը մտադիր է  և սահմանված կարգով հաստատված առևտրային կազմակերպության՝ <<Ջրառ>> ՓԲԸ-ի կնքելով ՀՀ սեփականություն հանդիսացող բաժնետոմսերով հավաստված իրավունքների՝ հավատարմագրային կառավարման հանձնելու մասին պայմանագիր։
Այս առումով <<Որոտան-Արփա-Սևան» հիդրոհանգույցի ջրային համակարգը կդիտարկվի մեկ միասնական ջրային համակարգ, որը կկառավարվի ջրային ոլորտում մասնագիտացված կազմակերպության՝ 100 տոկոս  պետական մասնակցությամբ <<Ջրառ>> ՓԲԸ-ի միջոցով:
Միաժամանակ Նախագծի 3-րդ կետով Ջրային կոմիտեի նախագահին տրվող հանձնարարականը նախատեսում է նաև գույքի ցանկի ճշգրտման նախապատրաստման և անհրաժեշտ այլ աշխատանքները: Բացի այդ ներկայումս ևս կատարվում են Հիդրոհանգույցի վերականգնման ծրագրերի իրականացման ընթացքում ստեղծված պետական գրանցման ենթակա գույքերի չափագրման և սահմանված կարգով գրանցման աշխատանքներ: Նշված միջոցառումների իրականացման արդյունքում հնարավոր կլինի ՀՀ օրենսդրությամբ սահմանված կարգով կատարել հանձվող գույքի (պետական գրանցման ենթակա գույքի մասով) չափագրման և պետական գրանցման անհրաժեշտ աշխատանքները: Ճշգրտված գույքի ցանկերի կազմումը, և դրանով պայմանավորված տեխնիկական և մարդկային ռեսուրսների ապահովվածությունը, ինչպես նաև պահպանման և շահագործման ծախսերի նախնական հաշվարկը  հնարավորություն կտա գնահատելու պետական բյուջեից ստացվելիք ֆինանսական միջոցների չափը: 

	
	3. Տվյալ բնագավառում իրականացվող քաղաքականությունը 
Նպատակ ունենալով ապահովել հիդրոհանգույցի ջրային համակարգով Սևանա լիճ ջրի տեղափոխման Ջրօգտագործման թույլտվությամբ  տրված ջրի ծավալը, հիդրոհանգույցի անվտանգ և անխափան շահագործումը, պահպանումը, ինչպես նաև շահագործող անձնակազմի կողմից անվտանգության նորմերի պահպանումը, ինչպես նաև սեփականատիրոջ հետ կնքված պայմանագրով նախատեսված այլ պարտավորությունների անթերի կատարումը, որոնք բխում են Հայաստանի Հանրապետության ջրային օրենսգրքի, Հայաստանի Հանրապետության կառավարության 2003 թվականի օգոստոսի 21-ի N 1012-Ն որոշմամբ հաստատված Հիդրոտեխնիկական կառուցվածքների օգտագործման և անվտանգության ապահովման պայմաններից։

	
	4. Կարգավորման նպատակը և բնույթը
Ապահովել հիդրոհանգույցի անվտանգ և անխափան շահագործումը, պահպանումը, ջրային համակարգի օտարման գոտում սանիտարական վիճակի պահպանումը: 

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է Ջրային կոմիտեի կողմից:

	
	6. Ակնկալվող արդյունքը 
Հիդրոհանգույցով տեղափոխված ջրի ծավալի չափով Սևանա լճի ջրային պաշարների ավելացում: Պետական բյուջեից ստացվող ֆինանսական միջոցների նվազեցում, հաշվի առնելով այն հանգամանքը, որ Հիդրոհանգույցի հավատարմագրային կառավարման համար պետական բյուջեով տարեկան նախատեսված ֆինանսավորումը բացի շահագործման ու պահպանման ծախսերից իրենց մեջ ներառում է նաև կառավարման ծախսերը:  
Տեղեկատվություն

<<Անհատույց օգտագործման իրավունքով գույք հանձնելու մասին>> ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
<<Անհատույց օգտագործման իրավունքով գույք հանձնելու մասին>> ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
Ջրային կոմիտե     


	
	


